
	Սոցիալական վարչություն


	1. Դեղերի առաքումը, ըստ էության, դեղերը դեղատներից ձեռքբերման՝ գնման այլընտրանքային միջոց է: Հետևաբար, գտնում ենք, որ դեղերի ձեռքբերման ընթացակարգը՝ թե դեղատնից, թե պատվիրելիս, գնորդի համար չպետք է էապես տարբերվի, բացառությամբ  որակի և անվտանգության ապահովման հետ կապված հարցերի: Օրինակ, անհասկանալի է, թե ինչու՞ դեղ պատվիրելիս պետք է պարտադիր նշվի պատվիրատուի ազգանունը, եթե դեղատնից դեղ գնելիս ներկայանալու պահանջ չկա:

2. Նախագծով ներկայացված մի շարք պահանջներ դուրս են դեղերի առաքման տեխնիկական և մասնագիտական պահանջների սահմաններից և վերաբերում են առևտրային հարաբերություններին, ինչը այս նախագծի կարգավորման առարկան չէ: Օրինակ, պատվերի առաքման համար կոնկրետ ժամկետ սահմանելը կամ նախքան առաքումը  առաքվող դեղի և առաքման արժեքի մասին պատվիրատուին տեղեկացնելը զուտ առևտրային (ծառայություն պատվիրելու և մատուցելու) հարաբերություններ են և կապ չունեն դեղերի առաքման տեխնիկական և մասնագիտական պահանջների հետ:
3. Նախագծում նշվում է, որ դեղատոմսով բաց թողնվող դեղերի առաքման պատվերն ընդունվում է  միայն էլեկտրոնային դեղատոմսի կամ դեղատոմսի պատճենի առկայության դեպքում: Սակայն սահմանված չէ, թե ինչպես է ստուգվելու դեղատոմսի առկայության փաստը և ինչպես է այն փոխանցվելու դեղատանը: 
4. Գտնում  ենք, որ նախագծով առաջարկված այն դրույթը, համաձայն որի դեղերի առաքումն իրականացվում է առնվազն դեղագործի կողմից, հիմնավորված չէ: Դեղի պատվերը գրանցելիս դեղագետը կամ դեղագործը պատվիրատուին տրամադրում է  դեղի վերաբերյալ անհրաժեշտ տեղեկատվությունը, հետևաբար, դեղագործի մասնակցությունը առաքման գործընթացում դառնում է անիմաստ:
5. Ելնելով վերոգրյալից՝ գտնում ենք, որ նախագիծն անհրաժեշտ է հիմնովին լրամշակել՝  կարգավորելով միայն դեղերի առաքման տեխնիկական և մասնագիտական պահանջների հետ կապված հարցերը՝ երաշխավորելով ընթացակարգի անվտանգությունն ու արդյունավետությունը:
	1. Չի ընդունվել
2.Ընդունվել և նախագծում կատարվել են համապատասխան փոփոխություններ:
3. Ընդունվել և նախագծում կատարվել են համապատասխան փոփոխություններ:
4. Ընդունվել է:
5. Ընդունվել է:
	1.Պացիենտի ազգանունը նշվում է պատվերը տարբերակելու և խնդիրներ առաջանալու դեպքում կոնկրետ անձի հետ ճշտումներ կատարելու  նպատակով: 
2. Հանվել են նախագծի հավելվածի  6-րդ և 7-րդ կետերը:

3. Նախագծում կատարվել են համապատասխան փոփոխություններ` դեղատոմսով բաց թողնվող դեղերի առաքում չի իրականացվելու: 
4. Նախագծում կատարվել է համապատասխան փոփոխություն` 10-րդ կետը հանվել է:
5. Նախագծում կատարվել են լրամշակումներ:



	2.
	Իրավաբանական վարչություն


	1.Առաջարկում ենք հանել հավելվածի 15-րդ կետը, քանի որ այն կարգավորվում է «Դեղերի մասին» ՀՀ օրենքի 25-րդ հոդվածի 7-րդ մասով
	Առաջարկի հիման վրա  նախագծի հավելվածը  լրամշակվել է: 
	Նախագծի հավելվածի 15-րդ կետում ավելացվել է հղում «Դեղերի մասին» ՀՀ օրենքի 25-րդ հոդվածի 7-րդ մասին:

	3
	Նախարարական սոցիալական կոմիտեի նիստի
2018թվականի հոկտեմբերի

24-ի թիվ 02/14.10/[484961]-18 արձանագրություն

	1. Որոշման նախագծից հանել 
ա) 3-րդ, 4-րդ և 5-րդ կետերը և ըստ այդմ` խմբագրել նաև 11-րդ կետը:

բ) Նախագծով կարգավորել պետության կողմից երաշխավորված արտնյալ կամ անվճար պայմաններով դեղերի առաքման հետ կապված հարցերը:
2. Որոշման նախագծի վերջնական տարբերակը ներկայացնել ՀՀ  կառավարության նիստի քննարկմանը
	Ընդունվել է:
Ընդունվել է:

Ընդունվել է:


	Նախագծում կատարվել է համապատասխան փոփոխություններ` հանվել են 3-րդ, 4-րդ և 5-րդ կետերը, իսկ 11-րդ կետը խմբագրվել է:
Նախագծում կատարվել է համապատասխան փոփոխություն` 5-րդ կետը լրամշակվել է:
Նախագծի վերջնական տարբերակը սահմանված կարգով կներկայացվի ՀՀ կառավարության աշխատակազմ:


